პროექტი

საქართველოს მთავრობის
დადგენილება № 
2020 წლის                                                         ქ. თბილისი

„ახალი კორონავირუსით (SARS-COV-2) გამოწვეული ინფექციის (COVID-19) შედეგად მიყენებული ზიანის შემსუბუქების მიზნობრივი სახელმწიფო პროგრამის დამტკიცების შესახებ“ საქართველოს მთავრობის 2020 წლის 4 მაისის №286 დადგენილებაში ცვლილების შეტანის თაობაზე

მუხლი 1. „ნორმატიული აქტების შესახებ“ საქართველოს ორგანული კანონის მე-20 მუხლის მე-4 პუნქტის შესაბამისად, „ახალი კორონავირუსით (SARS-COV-2) გამოწვეული ინფექციის (COVID-19) შედეგად მიყენებული ზიანის შემსუბუქების მიზნობრივი სახელმწიფო პროგრამის დამტკიცების შესახებ“ საქართველოს მთავრობის 2020 წლის 4 მაისის №286 დადგენილებაში (www.matsne.gov.ge, 04/05/2020, 280120000.10.003.021998) შეტანილ იქნეს ცვლილება და დადგენილებით დამტკიცებული „ახალი კორონავირუსით (SARS-COV-2) გამოწვეული ინფექციის (COVID-19) შედეგად მიყენებული ზიანის შემსუბუქების მიზნობრივი სახელმწიფო პროგრამის“:
1. პირველი მუხლის მე-5 პუნქტს „ა“ ქვეპუნქტის შემდეგ დაემატის „ა1“ ქვეპუნქტი შემდეგი რედაქციით:
„ა1) დასაქმების სააგენტო უფლებამოსილია სოციალური მომსახურების სააგენტოსგან პროგრამის ადმინისტრირების მხარდაჭერასთან დაკავშირებული მომსახურების სახელმწიფო შესყიდვა განახორციელოს გადაუდებელი აუცილებლობით, არაუმეტეს ----- ლარისა.“.	Comment by Natia Khmaladze: დასმული ამოცანის მიხედვით, მიზანშეწონილად ჩაითვალა, რომ სოცმომსახურების სააგენტოს თანამშრომლებზე რომლებიც ასრულებენ/ეხმარებიან დასაქმების საააგენტოს პროგრამის ადმინისტრირებაში აუნაზღაურდეთ შესრულებული სამუშაო. 

ამოცანის გადაჭრისთვის არსებობს რამოდენიმე ალტერნატივები: 
1. არაუმეტეს 30 კალენდარული დღით მოხდეს სოცმომსახურების სააგენტოს თანამშრომლებთან შრომის კონტრაქტის გაფორმება (რისკი/გასათვალისწინებელი გარემოება - პერიოდი, თანამშრომელთა აყვანისთვის სამინისტროს თანხმობა)

2. მოხდეს სოცმომსახურებისგან მომსახურების შესყიდვა კონტაქტის საფუძველზე, ვინაიდან ამოცანაა გასული პერიოდის ანაზღაურება, მაშინ გამარტივებულით არ მისცემენ უფლებას, ამიტომ გადაუდებლით უნდა წავიდეთ. 

შესაბამისად, მოცემული ჩანაწერი გაამყარებს მომსახურების ანაზღაურების საფუძველს. 

3. შესაძლებელია სსიპ-ის კანონის მიხედვით მაკონტროლებელთან შეთანხმებით ერთი სსიპ-ის თანხის მიმართვა მეორე სსიპ-თვის. 
რისკის/გასათვალისწნებელი გარემოება- 2021 წლის ბიუჯეტის დაგეგმის პარამეტრების განსაზღვისთვის რაიმე პრობლემა ხომ არ იქნება გასავლელია ეკონომიკურთან)





2.  მე-3 მუხლის მე-7 პუნქტის შემდეგ დაემატოს შემდეგი შინაარსის 71 პუნქტი:
[bookmark: _GoBack]„71. იმ შემთხვევაში, თუ ბენეფიციარებს დანიშნული აქვთ სახელმწიფო კომპენსაცია ან სოციალური პაკეტი ამ პროგრამის მე-2 მუხლის პირველი პუნქტის „დ“ ქვეპუნქტით გათვალისწინებული საფუძვლ(ებ)ით, მაგრამ 2020 წლის 1 მაისის  მდგომარეობით შეჩერებული ჰქონდათ  გასაცემლის მიღება და ამ გასაცემლის განახლების/აღდგენის მიზნით 2020 წლის 1 ოქტომბრამდე მიმართავენ  მომსახურების სააგენტოს, განახლების/აღდგენის თაობაზე მოთხოვნის დაკმაყოფილების შემთხვევაში წინამდებარე დადგენილებით გათვალისწინებული კომპენსაცია გაიცემა განცხადებით მიმართვის თვის მომდევნო თვიდან და ანაზღაურდება 2020 წლის 1 მაისიდან, ამ პროგრამის მე-2 მუხლის მე-2 პუნქტის „დ“ ქვეპუნქტით გათვალისწინებული მთელი პერიოდის განმავლობაში, გარდა ამავე პროგრამით განსაზღვრული შემთხვევებისა.“.	Comment by Natia Khmaladze: მხოლოდ განცხადების მიმართვაა საჭირო? მიუხედავად იმისა თუ არ არსებობს აღდგენის საფუძველი მაშინ რა ხდება? 


მუხლი 2. დადგენილება ამოქმედდეს გამოქვეყნებისთანავე და გავრცელდეს 2020 წლის 1 მაისიდან წარმოშობილ ურთიერთობებზე. 

პრემიერ - მინისტრი		                                            გიორგი გახარია





განმარტებითი ბარათი	Comment by Natia Khmaladze: სოცმომსახურების სააგენტოსთან დაფინანსების სქემის დამატების შემთხვევაში , განმარტებით ბარათში დასამატებელი იქნება ცვლილებს განხორციელების მიზანი და აღნიშნული ცვლილების განსახორციელებლად შესაბამისი საფინანსები ეკონომიკური შედეგები.
ანუ განსასაზღვრია ფულადი რესურსის წყარო იქნება ადმინისტრაციული ხარჯები თუ პროგრამის სახსრები
„ახალი კორონავირუსით (SARS-COV-2) გამოწვეული ინფექციის (COVID-19) შედეგად მიყენებული ზიანის შემსუბუქების მიზნობრივი სახელმწიფო პროგრამის დამტკიცების შესახებ“ საქართველოს მთავრობის 2020 წლის 4 მაისის №286 დადგენილებაში ცვლილების შეტანის თაობაზე
ინფორმაცია სამართლებრივი აქტის პროექტის შესახებ 
დადგენილების პროექტის მომზადება გამოწვეულია შემდეგი მიზეზებით: 
„ახალი კორონავირუსით (SARS-COV-2) გამოწვეული ინფექციის (COVID-19) შედეგად მიყენებული ზიანის შემსუბუქების მიზნობრივი სახელმწიფო პროგრამის“ ფარგლებში, კომპენსაციის მიღების უფლება სხვა კატეგორიებთან ერთად, მოიპოვებს მკვეთრად გამოხატული შეზღუდული შესაძლებლობის მქონე პირებმა და შეზღუდული შესაძლებლობის მქონე ბავშვებმა, 100 ლარის ოდენობით 6 თვის განმავლობაში. 
პროგრამის თანახმად,  ადმინისტრირების ორგანომ - სსიპ სოციალური მომსახურების სააგენტომ აღნიშნული პირების იდენტიფიცირება უზრუნველყო მხოლოდ ამავე საფუძვლით სახელმწიფო კომპენსაციის ან სოციალური პაკეტის მიმღებ პირთა მონაცემთა ბაზებზე დაყრდნობით. ამასთან, 2020 წლის 1 მაისის შემდეგ მკვეთრად გამოხატული შეზღუდული შესაძლებლობის ან შეზღუდული შესაძლებლობის მქონე ბავშვის სტატუსის დადგენის შემთხვევაში, ასევე ამ სტატუს(ებ)ით მიმართვის შემთხვევაში, კომპენსაცია გაიცემა პირის/კანონიერი წარმომადგენლის მიერ განცხადებისა და სამედიცინო-სოციალური ექსპერტიზის აქტის ამონაწერის მომსახურების სააგენტოში წერილობითი ან ელექტრონული ფორმით წარდგენის მომდევნო თვის პირველი რიცხვიდან, ამ პროგრამით გათვალისწინებული კომპენსაციის პერიოდის დარჩენილი თვეების განმავლობაში. თუმცა კომპენსაციის ადმინისტრირების დროს გამოიკვეთა შემთხვევები, როდესაც შშმ ბავშვებს და მკვეთრად გამოხატულ შშმ პირებს შეჩერებული აქვთ სოციალური პაკეტი/სახელმწიფო კომპენსაცია, შესაბამისად, იმ შემთხვევაში, თუ აღნიშნული პირები მიმართავენ სსიპ სოციალური მომსახურების სააგენტოს გასაცემლის განახლების მოთხოვნით, განუახლდებათ სოციალური პაკეტის/სახელმწიფო კომპენსაციის მიღება და აუნაზღაურდებათ არაუმეტეს ერთი წლისა, თუმცა სავარაუდოა, რომ დაკარგავენ ზემოაღნიშნული პროაგრამით გათვალისწინებული კომპენსაციის მიღების უფლებას. 
ამდენად, მიზანშეწონილია ცვლილება შევიდეს პროგრამაში და იმ შემთხვევაში, თუ შშმ ბავშვები და მკვეთრად გამოხატული შშმ პირები, რომლებსაც 2020 წლის 1 მაისის თვის მდგომარეობით შეჩერებული ჰქონდათ  სახელმწიფო კომპენსაციის ან სოციალური პაკეტის მიღება, 2020 წლის 1 ოქტომბრამდე მიმართავენ მომსახურების სააგენტოს ამ გასაცემლის განახლების/აღდგენის მიზნით, კომპენსაცია გაიცეს განცხადებით მიმართვის თვის მომდევნო თვიდან და ანაზღაურდეს 2020 წლის 1 მაისიდან მთელი პერიოდის განმავლობაში. 	Comment by Natia Khmaladze: თუ არ არსებობს განახლების/აღდგენის საფუძველი მხოლოდ მიმართვა საკმარისი იქნება? 

და თუ სხვა შემთხვევაში ვაძლევს იმ პირებს რომლებსაც აქვთ ეს სტატუტი მიუხედავად იმისა, არის თუ არა გასაცემლის მიმღები, ამ შემთხვევაში ამათ რატომ ვუზღუდავთ? 

ინფორმაცია ევროკავშირის სამართლებრივი აქტის შესახებ
პროექტი არ გამომდინარეობს ,,ერთის მხრივ, საქართველოსა და, მეორეს მხრივ, ევროკავშირს და ევროპის ატომური ენერგიის გაერთიანებას და მათ წევრ სახელმწიფოებს შორის ასოცირების შესახებ შეთანხმებიდან“ ან ევროკავშირთან დადებული საქართველოს სხვა ორმხრივი და მრავალმხრივი ხელშეკრულებებიდან.



პროექტის მიღებით გამოწვეული საფინანსო-ეკონომიკური შედეგების გაანგარიშება
დღეის მდგომარეობით 2020 წელს სოციალური პაკეტი/სახელმწიფო კომპენსაცია შეჩერებული აქვს 410 შეზღუდული შესაძლებლობის მქონე ბავშვს და 213 მკვეთრად გამოხატული შეზღუდული შესაძლებლობის მქონე პირს. შესაბამისად, იმ შემთხვევაში, თუ აღნიშნული პირები მიმართავენ სსიპ სოციალური მომსახურების სააგენტოს სოციალური პაკეტის/სახელმწიფო კომპენსაციის განახლების მოთხოვნით და აუნაზღაურდებათ ამ პროგრამით გათვალისწინებული კომპენსაცია, საჭირო იქნება დაახლოებით 374 000-მდე ლარი, რაც გათვალისწინებულია „საქართველოს 2020 წლის სახელმწიფო ბიუჯეტის შესახებ“ საქართველოს კანონით საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროსათვის განსაზღვრულ ასიგნებათა ფარგლებში პროგრამული კოდი 27 02 06 02 02  „ახალი კორონავირუსით (SARS-COV-2) გამოწვეული ინფექციის (COVID-19) შედეგად მიყენებული ზიანის შემსუბუქება (შშმ პირებისათვის ფულადი დახმარება/კომპენსაცია)“.   


პროექტის მოსალოდნელი შედეგი
პროექტის მიღებით მკვეთრად გამოხატული შეზღუდული შესაძლებლობის მქონე პირები და შეზღუდული შესაძლებლობის მქონე ბავშვები, რომელთაც შეჩერებული აქვთ სოციალური პაკეტის/სახელმწიფო კომპენსაციის მიღება, გასაცემლის განახლების/აღდგენის შემთხვევაში მოიპოვებენ ზიანის შემსუბუქების პროგრამით განსაზღვრული კომპენსაციის მიღების უფლებას 6 თვის განმავლობაში.  

 
პროექტის განხორციელების ვადები
პროექტი ამოქმედდება გამოქვეყნებისთანავე და გავრცელდება 2020 წლის 1 მაისიდან წარმოშობილ ურთიერთობებზე.

პროექტის ავტორი და წარმდგენი
პროექტის ავტორი და წარმდგენია საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრო.      



